
Soya (Glycine max (L.) Merr.) ogsil va o‘simlik moyiga boy muhim gishloq xo‘jaligi
ekinlaridan biri hisoblanadi. Uning hosildorligini oshirishda o‘simlik va tuganak bakteriyalar
o‘rtasidagi simbiotik munosabatlar muhim o‘rin tutadi. O‘zbekistonning ayrim hududlarida tuproq
sho‘rlanishi qishloq xo‘jaligi ekinlarining o‘sishi va hosildorligini cheklovchi muhim abiotik
omillardan biridir. Tuprogda NaCl miqdorining ortishi bakteriya hujayralarida osmotik stressni
yuzaga keltirishi, ionlar muvozanatini buzishi va hujayra metabolizmiga salbiy ta’sir ko‘rsatishi
mumkin. Natijada tuganak bakteriyalarning yashovchanligi, ildizlarni kolonizatsiyalash xususiyati
hamda o‘simlik bilan simbiotik munosabatlarni shakllantirish qobiliyati pasayishi mumkin.

Soya yetishtiriladigan maydonlarni kengaytirish va hosildorlikni oshirishda sho‘rlangan va
sho‘rlangan-ishqorli tuproglardan foydalanish muhim hisoblanadi. Kimyoviy azotli o‘g‘itlarni ko‘p
go‘llash tuprogning kislotalashishiga va oziq elementlari balansining buzilishiga olib keladi.
Shuning uchun tuprogning sho‘rlanishiga (NaCl), kislota va ishqorga chidamli tuganak bakteriya
izolyatlarini ajratib olish va ularning turli soya navlari bilan simbiotik mosligini aniqlash biologik
azot fiksatsiyasini rivojlantirishda amaliy ahamiyatga ega.

Shu sababli, mahalliy soya navlari tuganaklaridan ajratilgan bakteriya izolyatlarining
sho‘rlanishga chidamliligini aniqlash, ularning yuqori NaCl konsentratsiyalarida o‘sish
xususiyatlarini baholash va istigbolli izolyatlarni tanlab olish ilmiy hamda amaliy ahamiyatga ega.

Tadgiqotning magsadi mahalliy soya navlari tuganaklaridan ajratilgan bakteriya
izolyatlarining turli NaCl konsentratsiyalariga chidamliligini o‘rganish hamda sho‘rlanish stressiga
yugqori darajada bardosh bera oladigan istigbolli izolyatlarni aniglashdan iborat.

Tadqiqot obyekti sifatida To‘maris, Orzu, Nafis va Ehtiyoj soya navlari tuganaklaridan
ajratilgan tuganak bakteriya izolyatlari olindi. Izolyatlarning sho‘rlanishga chidamliligini aniglash
uchun tarkibiga 100, 200, 300, 400, 600, 800, 900, 1000, 1200 va 1500 mM NaCl qo‘shilgan
no‘xatli agar ozuga muhitidan foydalanildi.

Bakteriya izolyatlarining o‘sish faolligi inkubatsiyaning uchinchi kunida vizual baholandi.
O‘sish darajasi shartli ravishda “+++” — kuchli o‘sish, “++” — o‘rtacha o‘sish va “+” — kuchsiz
o‘sish ko‘rinishida ifodalandi. Olingan natijalar izolyatlarning turli tuz konsentratsiyalariga nisbatan
o‘sish reaksiyalarini taqqoslash asosida tahlil qilindi.

Tadgiqot natijalari soya tuganaklaridan ajratilgan bakteriya izolyatlarining NaCl ta’siriga
javobi bir xil emasligini ko‘rsatdi (1-rasm). Olingan natijalarga ko‘ra, HI-H11 va T12 izolyatlarida
100-1500 mM NaCl konsentratsiyalari oralig‘ida, H4 izolyatida esa 800 mM konsentratsiyada
kuchli o‘sish gayd etildi. Ushbu izolyatlarda yuqori tuz konsentratsiyalarida ham o‘sish faolligining
saglanishi ularning sho‘rlanish stressiga nisbatan yuqori chidamlilik salohiyatiga ega ekanligini
ko‘rsatdi. E1 izolyatida 100-1200 mM NaCl sharoitida kuchli o‘sish kuzatildi, birog 1500 mM

konsentratsiyada o‘sish o‘rtacha darajaga tushdi. O2 izolyatida esa tuz konsentratsiyasi oshishi bilan
o‘sishning izchil pasayishi aniglandi: 100-200 mM NaCl da kuchli, 300-1200 mM oralig‘ida
o‘rtacha, 1500 mM da esa kuchsiz o‘sish qayd etildi. Bu holat O2 izolyatining yuqori sho‘rlanish
sharoitlariga nisbatan boshqa izolyatlarga qaraganda sezgirroq ekanligini ko ‘rsatdi.

Umuman olganda, 13 ta izolyatdan 11 tasida 1500 mM NaCl sharoitida kuchli o‘sish, E1
izolyatida o‘rtacha, O2 izolyatida esa kuchsiz o‘sish gayd etilgan. Ushbu natijalar ayrim mahalliy
soya navlari tuganaklaridan ajratilgan bakteriyalar yuqori osmotik stress sharoitida ham o‘sish
gobiliyatini saglab qolishi mumkinligini ko‘rsatdi.

1-rasm. Turli soya navlaridan ajratilgan tuganak bakteriya izolyatlarining NaCl tuzi turli
konsentratsiyalariga chidamliligi (inkubatsiyaning 3-kuni)

Turli mahalliy soya navlari tuganaklaridan ajratilgan bakteriya izolyatlarining NaCl
konsentratsiyalariga chidamliligini o‘rganish natijasida ularning sho‘rlanish stressiga javobi
farqlanishi aniglandi. Nafis (H1-H10) va To‘maris (T11, T12) navlaridan ajratilgan izolyatlar 1500
mM NaCl sharoitida ham kuchli o‘sishni saglab qolganligi bilan ajralib turdi. Ehtiyoj navidan
ajratilgan E1 izolyatida ushbu konsentratsiyada o‘sishning o‘rtacha darajagacha pasayishi, Orzu
navidan ajratilgan O2 izolyatida esa kuchsiz o‘sish kuzatildi.

Olingan natijalar yuqori tuz konsentratsiyalariga chidamli izolyatlarni dastlabki saralash
imkonini berdi. Keyingi tadgiqotlarda istigbolli izolyatlarni molekulyar-genetik usullar yordamida
identifikatsiya qilish, ularning turli soya navlari bilan simbiotik mosligini baholash hamda
sho‘rlangan tuproq sharoitidagi samaradorligini o‘rganish rejalashtirilgan. Mazkur tadqiqot
natijalari mahalliy tuprog-iglim sharoitlariga mos, biologik azot fiksatsiyasida samarali ishtirok
etuvchi bakteriya shtammlari asosida mikrobiologik preparatlar yaratish uchun ilmiy asos bo‘lib
xizmat qilishi mumkin.

